
HOOFSTUK 2 

TEORETIESE ASPEKTE VAN ONDERNEMINGSGROEI 

2.1 Tradisionele Ondernemingsteorie 

In die tradisionele ondernemingsteorie word die onderneming voorgestel as 'n 

ekonomiese entiteit wat funksioneer onder toestande van vaste produkpryse, 'n bepaalde 

produksiefunksie en vaste insetpryse. Die doelwit is maksimering van wins met inagne

ming van die bepaaldc produksiefunksie. Wins is die verskil tussen tota1e inkomste en 

totale koste. 

Winsmaksimering word verkry wanneer: 

(1) Die prysverhouding tussen enige twee produkte ge1yk is aan die stygende Grens

koers van Substitusie (GKS) tussen die twee produkte, dit wil se 1
6 Y2 1 = I ~Yll 
6y 1 I Y2 

(2) Die prysverhouding tussen twee insette gelyk is aan die dalende GKS tussen die 

insette,dit wil se ]
6 Xl:l =I Pxll 
6x 1 Px 2 

(3) Die prysverhouding tussen 'n inset en produk gelyk is aan die margina1e produk, 

dit wi1 se ~~ = ~~ (Sien Bishop & Toussaint, 1958, hfst. 4, 5, 7, 9, 11; 
Py 1 6x 1 

Heady, 1952, hfst. 2-9). Dit kan uitgedruk word as ~~~ .PYi / Pxj = 1. 
J 

lndien die prys van 'n produk relatief tot ander produkte sou tocneem, sal meer van 

daarclic produk geproduscer word. Net so sal die toediening van 'n inset, waarvan die prys 

daal, relatief tot die van ander insette, toeneem. Ecn basiese beginscl wat vanuit die tradi

sione1e ondernemingsteorie afgelei kan word, is dat 'n onderneming op 'n grenskoers besluite 

neem. Winsmaksimering vind slcgs plaas wanncer fondse, in 'n vastc of uitbrcidende cen

heid, tot op die prcsicse peil waar marginate inkomste (MI) gelyk is aan marginate koste (MK) 

benut word. Indien MK nie gelyk is aan marginate inkomste nie, sal die ondcrneming nag

tans oor tyd na 'n ewewig neig. Hierdie beginse1 verduidclik in 'n mate die neiging van 

landbou-ondernemings om uit te brei (Harrison, 1970, p. 16). In sekere studies is bevind 

dat die gcmiddeldc langtermyn kostekr.ommc in baie boerderyondcrnemings daal en daar

na relatief konstant bly (Harrison, 1970, p. 16; Madden & Partenheimer, 1972, pp. 91-

1 07; Morris, 1967, pp. 3, 6-7). Ondcrnemings met 'n winsdoelwit ondervind skynbaar 

dieselfde tendens. Hierdie groeitendens is egter nie oral waarnecmbaar nie, omdat die 

kwalitcit van hulpbronne (soos bestuur) 'n bcsondere rol kan speel. 

Die aannamcs waarop hierd ie teorie gebaseer is, is egter dikwels 'n swak beskry

wing van die werklikhcid, bv. die aanname dat een enkele prys vir 'n produk bestaan te 

midde van die aanname van volmaakte mededinging. In werklikheid kan daar egter binne 

'n bepaaldc omgcwing meer as ecn prys vir 'n bepaalde produk beers. Die verdere aanna

mes van volmaakte kennis, dat die aantal aanbieders en vracrs op die mark so groot is dat 

nie een 'n afsonderlike invloed op die markprys kan uitoefen nie en dat daar gcen be

pcrkings bestaan op die toetrede van nuwe kopers of verkopers op die betrokke mark nic, 

is ook nic noodwencligerwys 'n realistiese weerspieeling van die werklike situasie wat geld 

in die besluitnemingsproses en onder toestande van ondernemingsgroei nie. Verder igno

reer die tradisionele ondernemingsteorie die rol van bestuur as gevolg van die aanname 

van volmaakte kennis. Dit gee dus gecn regverdiging vir bestuur nie. Die regverdiging vir 

be.stuur vloei juis voort uit toestande van risiko en onsekerheid wat besluitneming nodig 

maak. Groei van die onderneming word beiiwloed deur hoe goccl die ondernemer in staat 

is om die optimum hulpbrongebruik in 'n dinamiese eerder as 'n statiese situasie te bcpaal. 

Die ondernemingsteorie neem ook aan dat krediet, eie kapitaal of kapitaal in on

beperkte hoeveelhede beskikbaar is (Krause, 1969, p. 1538). Hierdie aanname is onrealis

ties. Die marginate koste van finansiering is cgter 'n bruikbare kriterium in finansierings

besluitneming deurdat dit 'n kritiesc rentabiliteit daarstel waaronder die onden1eming se 

rentabiliteit nie mag daal nie. Hierdie marginate koste sluit bv. rentekoerse, finansierings

kostes, geleentheidskostes op eie kapitaal, en die koste van likiditeit in. 

Die tradisionele ondernemingsteorie is meer op hulpbronallokasie en pryse toege

spits as op groei. Dit is cerder bruikbaar om 'n spesificke problecm op 'n bepaalde tydstip 

op te los ten cinde 'n sekere "optimum" tc bepaal. In ondernemingsgroci word optimum 

doeltreffcndheidsvlakke op verskillcnde tydsperiodcs verkry en word die kanse op finan

siele sukses verbcter. Die tradisionclc ondcrnemingstcoric is ook mccr begaan oor die docl

treffende werking van die mark in 'n makro-ckonomiese sin, as oor die individuelc eenhede 

op dam·die mark. Dit is daarom moeilik om die klassickc tcorie toe te pas op probleme 

waar vcrskillcnde markc en gcdragseicnskappc hecrs. Met ondernemingsgroei moet, as 

gevolg van die strukturele veranderinge oor tyd in reaksie op interne en eksterne stimuli, 

aandag aan be ide tradisionele sowel as ander teoriee gegee word. Dit is ook van wee die 

tradisionele teorie se onvolmaakthede dat ander investerings- en gedragsteoriee ontwikkel 

is (Harrison, 1970, p. 18). 

2.2 Dinamiese Aard van die Probleem 

Die aard van groei- en kapitaalakkumulasieprobleme beperk die gebruikswaarde 

van die statiese teorie in die bestudering van ondernemingsgroei. Statiese ondernemings

teorie is baie bruikbaar in die bepaling van beide kort- en langtermyn ewewigsposisies van 

die ondcrneming asook die bepaling van optimum hulpbronallokasies. Dit is egter dikwels 

onvoldoende om die dinamiese aspekte van ondernemings te hanteer. Boulding ( 1952) 

het volgens Barry ( 1970, p. 120) opgemerk dat "My main cause for dissatisfaction with 

the existing theory of the firm lies in its deficiency in capital theory. The usual marginal 

analysis treats the firm as if it had nothing but an income account; it has no balance 

sheet, no capital problems and no 'dynamics'." Sedert hierdie opmerking het heelwat ont

wikkeling in die teorie en navorsing plaasgevind. 

Daar bestaan verskillende konseptualiserings oor die aard van dinamika in die 

ekonomie. Volgens Martin ( 1967, p.7) het Samuelson ( 1948) die konsep van 'n dina-

miese stelsel as volg opgesom: "Statics concerns itself with the simultaneous and instanta

neous or timeless determination of economic variables by mutually independent relations ... 

It is the essence of dynamics that economic variables at different points of time are func

tionally related, ... It is important to note that each such dynamic system generates its 

own behavior over time, ... this feature of self-generating development over time is the 

crux of every dynamic process." 

Hicks ( 1953, p.354) se mening is dat "Outputs of different dates are to be re

garded as different outputs; inputs of different dates are to be regarded as different in

puts; and beyond that there is only one little difference". Hierdie "enkele verskilletjie" 

waarna I licks verwys, is die konsep van verdiskonteerde kostes en inkomstes. Hierdie kon

septualiscring behcls 'n dinamiese model waarin dicselfdc kommoditeit in verskillende 

periodcs as vcrskillcnde kommoditeitc hanteer word. Die optimeringsproses sal andersins 

dicsclfde beginscls as by staticsc ontledings bchcls. Dit kom nccr op die inskakeling van 

die dinamicsc probleem in 'n staticsc raamwcrk. 

Baumol (19 59, pp. 4-5) klassifiseer die Hicks-benadering as statics en beweer 

dat dit slegs tyd in ag neem. Volgens hom neem hierdie model nie verskillende aspekte in 

verhouding tot voorafgaande en opvolgende gebeure in ag nie. Indien daar geen verandering 

plaasvind nie, is 'n situasie statics. Volgens Martin (1967, p.7) beklemtoon Baumol se idee 

van 'n dinamiese ekonomiese stelsel die strukturele aspek van die dinamiese stelsel. 

Baumol beweer: "Economic dynamics is the study of economic phenomena in relation 

to preceding and succeeding events". 

Alhoewel verskillende ekonome verskillende idees het oor 'n dinamiese ekono

miese stelsel, blyk daar volgens Martin ( 1967, p.8) algemene ooreenstemming te bestaan 

oor Boulding (1955, p.416) se stelling van 'n dinamiese stelling, naamlik " ... how the 

various variables move through time". 

'n Dinamiese stelsel dui op beweging oor tyd. Die onderneming is dus in 'n gcdu

rige staat van onewewig en geen produksiehulpbronne kan vir die onderneming as vas 

beskou word nie. Vir 'n onderneming het dinamiek te doen met die verkryging van die 

optir:nale tyd pad ("time-path") vanaf 'n bepaalde tydstip tot by 'n vooratbepaalde tydstip 

(Barry, 1977, p. 7). Die tydpad dui op die opeenvolgende aard van besluitneming deurdat 

besluite op bepaalde tydstippe afhanklik is van voorafgaande gebeure en verwagtings ten 

opsigte van toekomstige gebeure. Hierdie benadering verskil aansienlik van die statiese 

ontleding vir winsmaksimering vir 'n gegewe ondernemingsgrootte, asook van die verge

lykende statika vir verskillende ondememingsgroottes. 

Barry (1977, pp. 7 -8) tref 'n vergelyking tussen die Apollo-maanprogram en on-

. dernemingsgroei. "The launch pad for the firm includes its present capital structure, re

source levels, states of technology, and organization of enterprises. Its propellents are 

the productivity of its resources and the savings retained over time. The firm experiences 

various thrusts over time, only some of which can be controlled by its manager. Due to 

uncertainty, the firm must provide for sequential feedback and processing of information 

to improve its planning and adopt or reroute its growth path in response to changing con

ditions. One of the firm's objectives may be to reach a target described in terms of level 

and structure of capital, given the velocity of arrival small enough that it will 'survive the 

impact"'. 

In dinamiese teorie hou die produksiefunksie verband met die tydfaktor en bevat 

dit elemente van onsekerheid. Verder is ondernemingsgroei en investering baie nou aan 

mekaar gekoppel (Harshbarger, 1969, pp. 16-17). Verskillende benaderings bestaan ten 

opsigte van wat die ondernemer oor tyd moet maksimeer (Lutz & Lutz, 1951). Volgens 

Lutz bestaan daar vier moontlikhede: 

( 1) Netto huidige waarde (NHW), dit wil se verdiskonteerde toekomstige inkomste

stroom (I) minus verdiskonteerde uitgawestroom (U). NHW = I- U. 

(2) I lu. 

(3) Interne opbrengskoers, dit wil se die koers wat I a an U gelyk sal stel. 

( 4) Die opbrengskoers op eie kapitaal. 

Met toenemende ondernemingsgrootte kan verwag word dat daar na 'n tyd da

lende marginale opbrengste sal in tree wat die grootte van die ondememing of minstens die 

tempo van groei sal beperk. 'n Verdere probleem is die element van risiko en onsekerheid 

met betrekking tot pryse en produksie. Namate risiko toeneem, kan verwag word dat die 

groeikoers sal afneem as gevolg van (1) die tydsverloop betrokke by besluitneming en 

optrede; (2) die produsent het moontlik nie vertroue in sy produksiefunksie nie en soek 

die optimum lukraak en (3) vinnige veranderings het moontlik hoer kostes as stadige ver

anderings tot gevolg. 

In die dinamiese teorie is die produksiefunksie aan die tydfaktor gekoppel en 

dit kan elemente van onsekerheid bevat. Dinamiese teorie gee dus heelwat nuwe dimensies 

aan die verduideliking van die gedragsproses van die besluitnemingseenheid soos dit deur 

tyd beweeg. 

Samuelson (1965, pp. 315-317) beklemtoon 'n definitiewe probleem in die ont

leding van 'n dinamiese stelsel. Volgens hom is dit so plooibaar dat daar gevare in sy 

gebruik kan ontstaan. Die getal moontlike modelle is letterlik oneindig en 'n mens kan 

moontlikhede 'n leeftyd lank ondersoek. Ten einde hierdie probleem te oorkom, moet 

'n ontleding (Saaty, 1959, pp.126-127 volgens Martin, 1967,pp.9-10) beperk word tot 

minder veranderlikes as wat in die werklikheid aangetref word. Dit gee aanleiding tot sub

optimering (wat die geval is by die simulasie-model wat in hierdie proefskrif gebruik gaan 

word) wat hy as volg verdedig: 'Suboptimization is a case of optimization for one phase 

of a operation, without taking into consideration every factor which has a bearing on the 

problem ... For example, in optimizing performance for a given naval operation, one does 

not have to consider the entire set of objectives of the Navy ... Although a true optimum 

is not obtained, it at least provides a rational technique for approaching the optimum. 

This procedure is necessary because of economic and practical consideration, and the dif

ficulty which one encounters ... In most practical cases suboptimization is the only resort 

to sorting a problem". 

2.3 Gedragsteoriee 

Gedragsteoriee is "a theory of the manner of response" (Eisgruber & Lee, 1971, 

pp.331-33 2). Toepassings van hierdie konsep op ekonomiese verskynsels behels groten

deels reaksies op sekere motiverende aannames van die tradisionele teorie, veral die aan

names van winsmaksimering en volmaakte kennis. In teenstelling met die tradisionele 

onden1emingsteorie wat meer klem le op die gedrag van die mark, konsentreer gedrags

teorie op die besluitnemer, besluitneming en intra-ondernemingsverhoudings. Die winsmak

simeringskriterium, soos deur die klassieke ekonomiese teorie omskryf is, is te beperk om 

gedrag te verklaar. Baie ondernemings neem besluite wat nie noodwendig wins per se 

maksimeer nie, maar veel eerder die gedragsdoelwitte van die onderneming. Die gedrags

teorie sluit benewens ekonomiese beginsels ook begrippe uit die sielkunde, sosiologie, 

rekeningkunde en besigheidsbestuur in. 

Menslike gedrag is doelwitgeorienteerd. Volgens Patrick & Eisgruber (1968, p.492) 

"An individual's goal is an objective or condition, not yet reached, that provides direction 

to his motivation and hence to his behaviour". 'n Individu streef nie na die bevrediging 

van slegs een doelwit nie, maar na die bevrediging van 'n reeks multi-dimensionele doelwit

te gesamentlik. Hierdie doelwitte kan mededingend, komplementer of onafhanklik met 

betrekking tot mekaar wees. Die boerdery-onderneming word befnvloed deur doelwitte 

van die ondernemer self, ander lede van die familie en gemeenskapsdoelwitte. Daar bestaan 

dikwels kontlik tussen doe]witte self of hul prioriteite (Heady, 1952, pp.430-43 1 ). Net 

so kan die belangrikheid van doelwitte oor tyd verander. Onvolmaakte kennis met betrek

king tot die tockoms dwing 'n boer om op sy verwagtings te vertrou. Hierdie vcrwagtings 

verander namate meer ondervinding opgedoen word. 

'n Gedragsteorie van die onderneming konsentreer hoofsaaklik op die bes1uitne

mer en sy omgewing. Nuwe inligting kan 'n boer by verskillende punte noop om sy pro

bleem te herdefinieer; meer inligting te soek; ander alternatiewes te aanvaar of 'n vorige 

ge-evalueerde alternatief te aanvaar, of sy prioriteite te verander. 

Cyert & March ( 1963, pp. 114-116) ontleed die besluitnemingsproses in die 

moderne onderneming in terme van die veranderlikes wat die onderneming se doelwitte, 

verwagtings en keuses sal beinvloed. Indien hierdie veranderlikes geiaentifiseer en ge

kwantifiseer kan word, kan die gedrag van die onderneming voorspel word. Vorige onder

vinding is dikwels die basis vir die formulering van standaard besluitreels. 

Volgens Harshbarger (1969, p.25) moet gedragsteorie eerder as 'n verfyning van 

die klassieke ondernemingsteorie beskou word en moet laasgenoemde dus as die uitgangs

punt genecm word. Verder berus die gedragsteorie eerder op die konsep van bevrediging 

soos deur Simon ( 1957) on twerp. Daarvolgens word die ekonoom se siening dat aile 

menslikc gedrag rasioneel is, verwerp. 'n Individu wil eerder 'n "bevredigende" stel oplos

sings. tot sy besluitnemingsprobleme he. So sal hy ook oor tyd inligting versamel oor sy 

prestasie in 'n bepaalde taak en doelwitte vir vo1gende prestasie daarstel. 

Baie van die verfynings in gedragsteorie wat vanuit die tekortkominge van die 

tradisionele teorie on twikkel is, behoort meer geloofwaardigheid aan resultate in toekom

stige studies te gee. 

2.4 Ondernemingsgroei 

Die besluitnemingsproses asook die bantering van interne en eksterne kontant

vloei is twee belangrike aspekte betrokke by ondernemingsgroei. Groei kom neer op die 

verkryging van beheer oor addisionele hulpbronne en dienste en om minder daarvoor te 

bctaal as wat hulle vir die onderneming verdien. Fondse moet vanuit interne of eksterne 

bronne bekom word ten einde hierdie hulpbronne te koop (Irwin, 1968, p.82). 

Ondernemingsgroei behels veranderinge in die hulpbronne (kapitaal, arbeid en 

grond) wat bestuur word. Die patroon van die veranderinge kan gcmeet word volgcns 

fisiesc en finansiele nonne. Aansienlike verskille kan voorkom tussen resultate soos 

gemeet volgens fisiese en finansiele maatstawwe. Veranderinge in netto-waarde kan by

voorbeeld meer kontinuerend wees as fisiese groei weens die diskrete aard ("lumpiness") 

van insette soos grond, masjicnerie en geboue. Die verkryging van grond, masjienerie en 

ander duursame bates het geen onmiddellike effek op netto-waarde nie. Dit verander egter 

die omvang, struktuur en likiditeit van bates en laste. Die n1ate· van verandering word be

paal deur die mate waartoe bates deur krediet, eie kontantbronne of huur bekom is. 

Netto-waarde groei slegs deur middel van teruggehoue winste en ingeslote kapitaalwinste. 

Terughou van winste lei tot investering in bates, of vermindering van laste. lndien terugge

houe verdienstes gebruik word om finansiele bates (soos aandele) aan te koop, of om 

skuld af te los, sal netto-waarde toeneem sander dat die fisiese eienskappe van die onder

neming verander. 

In die dinamiese analise van ondernemingsgroei kan geen produksiehulpbronne 

as vas beskou word nie. Hulpbronne word oor tyd verkry deurdat dit vanuit jaarlikse in

kame en lenings gefinansier word. Om groei te verkry, moet 'n surplus kontant bo boer

dery-uitgawes en familiekonsumpsie verkry word, tensy Ienings aangegaan word. Groei 

word gemaksimeer indien netto-kontantinkomste oor die korttermyn gemaksimeer word. 

FinansH~le groeistrategiee moet as die belangrikste groeibepalende faktore beskou word. 

Dus moet bedryfstakke gekies word wat die beskikbaarheid van fondse vir herinvestering 

sal maksimeer. Volgens Bailey ( 1967, pp.l-2) is dit daarom ook nodig dat die basiese 

strategic die minimering van korttermynkostes per eenheid geproduseer of per eenheid 

inkomste moet wees. Onder statiese toestande sou die aangewese strategic die tninimering 

van langtermynkostes per eenheid geproduseer wees. 

Volgens Penrose (1959, p.l) is groei se "primary meaning that of a process in 

which an interacting series of internal changes leads to increases in size accompanied by 

changes in the characteristics of the growing object." Sy beskryf groei verder as 'n 

"increase in size or improvement of quality as a result of a process of development" (p.5). 

Groei word verkry deur die verkryging van addisionele hulpbronne en/of die 

meer intensiewe gebruik van hulpbronne reeds tot die onderneming se beskikking. Dit is 

'n dinamiese proses, omdat die verandcrlikes wat die groeiproses beinvloed, deurentyd ver

ander. Groei word moontlik gemaak deur ( 1) interne finansiering (2) eksterne finansiering 

(3) samesmelting ( 4) diversifikasie na 'n ander tipe ondemem'ing en (5) kombinasie. 

2.5 Determinantc van Croci 

Humberd & Justus ( 1972, pp. 1-2) beklemtoon die bestaan van interne en 

eksterne determinanle in die groeiproses. Interne determinante is onder die direkte beheer 

van die besluitnemer en sluit bv. finansiele bestuurstrategiee, familiedoelwitte, interne 

kapitaalrantsocncring en familickonsumpsie in. Die besluitnemer kan grond- en arbcidbe

skikbaarheid vcrander, skuldbeperkings daarstel en verander asook gcboue, vee, toerusting 

en vecvoorraad verander. Eksterne determinante van groei is nie onder direkte beheer van 

die besluitnemer nie. Dit sluit in insetpryse, produkpryse, belasting, beskikbaarhcid van 

prod uksie-insettc, tegnologicse vcranderings, intlasic, inst itusionclc bepcrkings, tocvallige 

winste en weer. Onverwagte familickonsumpsic as gevolg van sickte en besering kan ook 

voorkom. Hierdie dcterminante kan verander word deur beter tydsberekening ten opsigte 

van besluite, maar kan nic behcer word nie. 

Verskeie navorsers waaronder Renborg ( 1970), Bailey ( 1967), Boehlje & White 

(1969), Barry ( 1970), Chien & Bradford (1974), Humberd & Justus (1972) en Morris 

( 1967) het die vernaamstc determinante van groci aangctoon. Hierdie detcrminante 

kan groei 6f stimuleer 6f bcperk en moet daarom ook as die grootste knelpunte beskou 

word wat groei kan belemmer. 

2.5.1 Doelwitte soos deur die Entrepreneur geformuleer 

Doelwitte vorm die riglyne vir beleidsformulering, beplanning en organisasie, 

beve1voering, koordinasie en beheer. Dit is dcurslaggewend by die bepaling van optrede, 

en ook 'n rigsnoer vir die vasstelling van die aard, omvang en rigting van optrede (Reynders, 

1975, p.424). Die daarstelling van doelwitte is dus 'n onafskeidbare deel van die onder

neming se bedrywighede en is inderdaad deurslaggcwend vir sy prestasie en selfs voort

bestaan. 

Die bruikbaarheid van doelwitte is onder andere: 

(I) Belangrik in die strategiese beplanningsproses. 

(2) Dit verskaf 'n mikpunt. 

(3) Dit gee rigting aan die onderneming. 

( 4) Dit is 'n metode waardeur die prestasie van die onderneming en die doeltref

fendheid van bestuur bepaal kan word. 

(5) Dit stimuleer die motivering van almal betrokke by die onderneming. 

(6) Dit verskaf die basis van besluitneming. 

Volgens Ansoff (1976, p.43), "Objectives are decision .rules which enable mana

gement to guide and measure the firm's performance towards its purpose". Ten einde 

die langtermyn-bestaan van die onderneming te verseker, moet doelwitte dus aanvaarbaar, 

bereikbaar, motiverend, eenvoudig en waar moontlik, meetbaar wees. Die stel van doel

witte is dus 'n kontinuerende proses (Nelson, Murray & Lee, 1973, pp.70-71 ). 

Ondernemingsgroeidoelwitte is hoofsaaklik gebaseer op die maksimering van 

wins oor tyd ten einde kapitaal te akkumuleer. Hierdie groeidoelwit gee aan die onder

neming ook grater bedingingsvermoe ten opsigte van insette en produkte. Terselfdertyd 

verminder dit risiko en bring dit materiele voordele mee. Die toename in die waarde van 

eie kapitaal was tot dusver die basiese maatstaf van ondernemingsgroei. Verskeie ander 

groeimaatstawwe bestaan ook. (Sien hfst. 3.1 0). 

Dit is moeilik om bestuursgedrag in 'n onsekere omgewing te verklaar. Verwag

tings van boere is onseker. Om besluite van boere onder toestande van risiko en onseker

heid waar te neem, sou help om hul houdings en reaksies daarop te bepaal, dit wil se hoe 

risiko's vermy, aanvaar of verskuif word. 

Verskeie doelwitte word bewustelik of onbewustelik deur boere daargestel. So 

bet Nielson (1962) en Hesser (1960, p.S) volgens Boehlje & White (1969, p.3) bv. bepaal dat 

'n familie daarna streef om vry van skuld te wees en kredietgebruik tot die minimum te 

beperk. Die premie wat op vrye tyd geplaas word, word onbewustelik gedoen. Die hele 

be grip van bestuursdoelwitte is d us multi-dimensioneel. Verskeie botsende doelwitte 

bestaan by individue en daar moet gepoog word om 'n kompromie daartussen te tref. 

Die konsep van nut of utiliteit is 'n kragtige hulpmiddel (Barry, 1977; Dillon, 1971) wat 

verskillende doelwitte bymekaar bring in terme van ekonomiese orientasie, verenigbaar

heid, verkieslike ordening en meetbaarheid. Barry (1977, p.1 0) het die volgende multi

variante nutsfunksie opgestel: 

U = Fwt [C (M, L, R, Y), N (M, L, R, Y)] + Fwt [Z] 

u = 

F = 

w = 

t = 

c = 

utiliteits1naatstaf 

'n funksionele vorm wat veranderlikes in verwantskap tot mekaar bring 

'n wegingstoestel wat die veranderlikes in verkieslike volgorde plaas 

'n maatstaf van tydsvoorkeur vir gedateerde gebeure 

'n konsumpsieveranderlike met eienskappe van: 

M = 
L = 
R = 

y = 

minimum behoeftes 

likiditei tsvoorkeur 

risiko, wat voorkeure ten opsigte van verwagte inkomste

variabiliteit, skeefheid en ander risiko-elemente uitdruk 

konsumpsievlak vanuit jaarlikse inkomste 

N = netto-waarde of rykdom-maatstaf met eienskappe van: 

M = 
L = 
R = 

y = 

minimum vereiste 

likiditeitsvoorkeur ten opsigte van struktuur van bates en laste 

risiko, met voorkeure uitgedruk ten opsigte van variabiliteit 

van bate-waardes 

vlak van groeikoers van netto-waarde 

Z = ander utiliteitselemente 

In hierdie formulering word bestuursdoelwitte dus uitgedruk deur die maksime

ring van die huidige waarde van utiliteit. Die doelwit oor tyd is groei in utiliteit. "Utility 

is a composite measure expressing the decisionmaker's evaluation of the timing, risk and 

liquidity of flows of consumption and the stock of wealth as well as the other objects of 

utility not easily measured in economic terms". (Barry, 1977, p.IO). Verhoudings en 

interaksies tussen veranderlikes kom voor. Om voorsiening te maak teen risiko en onseker

heid, kan verwagte waarskynlikheidsverdelings opgestel word. Konsumpsie en besparing 

ding ook mee om jaarlikse inkome. Vinniger groei gaan gepaard met meer skuld en 'n af

name in likiditeit. Keuses van bedryfstakke met hoer winste gaan dikwels gepaard met 

hoer risiko. 

In groei is dit noodsaak1ik dat bestuurskapasiteit in verhouding tot bestuursver

eistes moet toeneem (Sundquist, 1972, pp. 80-81; Lee & Barry, 1977, pp. 15 -16; 

Upton, 1976, pp. 325-329; Faris, 1970, p.35; Barry, 1977, pp.23-24). Bestuurstekort

komings is beperkend veral in die geval van die eenmansonderneming. Wanneer meer 

bestuursvermoeens verkry word, word meer intensiewe beheer oor ondernemingsprestasie 

moontlik. Hierdie beheer veroorsaak 'n vloei van inligting wat die onderneming se plooi

baarheid ten opsigte van veranderende omstandighede kan verhoog. Dit kan tot hoer inkome, 

verminderde risiko en hoer groei aanleiding gee. In die algemeen spcsialiscer en desentra

liseer groeiende ondernemings die bcstuursfunksie (Moore & Dean, 1972, pp. 214-231 

in Ball & Heady, 1972) en kan 'n wyer reeks bestuursdienste wat nie in die geval van 

alleeneienaarskap ekonomies vatbaar is nie, in diens geneem word. Rekenaar-tegnologie 

kan ook vir groter ondernemings gebruik word om inligting te kommunikeer (Barry, 

1977' p.23 ). 

Bestuurskwaliteit word gereflekteer in produktiwiteit en bydrae tot winste. Dit 

verskil in verhouding tot ouderdom, ondervinding, ambisie, entoesiasme, intelligensie en 

ander eienskappe. Selfs al word identiese doelwitte nagcstreef, sal verskillende onderne

mers se produksiefunksies verskil en sal hul mees gunstige omvang van operasies verskil 

(Upton, 1976, p.327). Doeltreffendheid van bestuur word bepaa1 deur die individu se 

vermoe om die relevantheid van probleme te evalueer en om die stadiums in die besluitne

mingsproses doeltreffend operasioncel te maak, dit wil se formulering van doelwitte; insa

meling en ontleding van inligting; die neem en implementering van besluite; aanvaarding 

van die gevolge en beheer oor die onderneming se prestasie. Die koste van bestuur (onder

nemersloon, in die geval van die eenmansonderneming) word gemeet in terme van geleent

hcidskoste. 

Bestuursvermoe befnvloed die produksie-, finansierings- en bemarkingsdoeltref

fendheid van die onderneming. Bes1uite wat betrekking het op produksie, bemarking en 

finansiering, stel cise aan die bestuursvermoe teen koerse wat afl1anklik is van die kOin

pleksiteit, grootte, frekwensie en dringendheid van optrede. Bestuurskapasiteit ten opsigte 

van aspekte waaroor die ondernemer nie die vermoe beskik nic, word gou uitgeput. Die 

mees beperkte vermoeens 1ewer ook die hoogste marginate opbrengste (Lee & Barry, 1977, 

p.l5-16). 

Morris ( 1967, pp.4-5) het aangetoon dat die boer met gemiddelde bestuursvermoe 

as gevolg van cienskappe inherent aan hom, nie sal kan groei nie. Volgens hom beperk die 

volgende bestuurseienskappe groei: 

 
 
 



(1) gebrek aan 'n groei-am bisie 

(2) gebrek aan die winsmaksimeringsmotief 

(3) gebrek a an groeiverwagtings 

( 4) onwilligheid om risiko te aanvaar 

(5) gebrek aan inligting en opleiding 

(6) ander bestuursgebreke, bv. in bemarkingskennis, ,finansiiHe bestuursvermoe, 

doeltreffende produksie en die onvermoe om pryse akkuraat te voorspel. 

2.5.3 Beskikbaarheid van hulpbronne 

Ondernemingsgroei stel groter eise aan die onderneming se menslike en natuurlike 

hulpbronne. Die kwaliteit en kwantiteit van die bestuurskapasiteit moet toeneem en 

addisionele arbeid moet gehuur word. 'n Komplement van duursame goedere moet byge

voeg word. Verder moet die onderneming se toegang tot finansiele kapitaal toeneem ten 

einde voorsiening te maak vir beheer oor meer produktiewe hulpbronne. 

Baie van die groei in ondernemingsgrootte is te danke aan kapitaalinvestering. 

Kapitaal in die vorm van duursame bates het verskeie eienskappe wat groei affekteer. Meeste 

kapitaalbronne depresieer in waarde en vereis daarom 'n vervangingsprogram. Hulle is on

verdeelbaar en "lumpy" en dus is groei dikwels stapsgewys en diskontinuerend. Baie kapi

taalbronne, soos geboue, is immobiel en verminder plooibaarheid; dit lei tot die onom

keerbaarheid van die groeipad (Lee & Barry, 1977, p.l8; Faris, 1970, p.33 ). 

Toegang tot duursame kapitaalhulpbronne is nou gekoppel aan finansH~le bestuur. 

Die finansiele hefboom is 'n sleutelveranderlike in groei, net soos koste van kapitaal en 

interne en eksterne kapitaalrantsoenering wat die mate van kredietgebruik in die Jandbou 

kan beperk. 

Die vaste bates tot die beskikking van die onderneming bepaal die produksie

moontlikhede beskikbaar. Daarom sal die rol van vaste bates ten opsigte van groei anders 

wees aan die begin as na 'n sekere periode. Die sogenaamde "turnpike" teorema is 'n 

groeiteorie wat bepaal dat groei af11anklik is van die beginsituasie, die beplanningshorison 

sowel as die vereiste vaste bates teen die einde van die period e. Tweeten (1969, p.805) 

beweer volgens White & Irwin (1972, p.207): " ... expansion in the farm firm is generally 

characterized by increasing the proportion of capital to labor and of variable to fixed 

capital". 

Hoe meer hulpbronne beskikbaar is, hoe vinniger sal groei wees (Faris, 1970, 

p.34). 

Maksimum wins en groeipotensiaal word verkry wanneer voldoende hulpbronne 

bekom en so tussen bedryfstakke ge-allokeer kan word sodat die marginale waardeproduk

tiwiteit (MWP) van die hulpbronne gelyk is aan die markprys of geleentheidskoste van die 

betrokke hulpbronne (Buller, 1971, p.26). 

2.5.4 Risiko en Onsekerheid 

Volgens Johnson (1967, pp. 122, 133), Boehlje & White (1969, p.3) en Harsh

barger (1969, pp.l92-193) blyk dit dat opbrengsvariasie tot 'n laer groeikoers aanleiding 

gee as wat die geval sou wees met konstante opbrengste. Risiko as gevolg van prys- en 

opbrengsvariasies kan lei tot hoer produksiekoste. Boehlje & White (1969, p.3) haal 

Hicks ( 1948, p.200) aan, "as planned size of the firm increases, the possible losses become 

greater ... this increasing risk factor ... evidently is quite capable of bringing expansion 

to a stop." 

'n Meer volledige bespreking van risiko en onsekerheid word in die volgende hoof

stuk aangevoer. 

2.5.5 Verkryging van finansiele kapitaal 

Hoe hoer persoonlike konsumpsie, hoe laer is die groeikoers van netto-waarde. 

Besteebare inkomste moet tussen besparing (en uiteindelik investering) en konsumpsie ver

deel word. Groeistrategiee behoort die keuse van inkomste-allokasie vir huidige konsump

sie en belegging vir grater verwagte konsumpsie in die toekoms te om vat. Die lewensiklus 

in 'n familieplaas impliseer 'n laer konsumpsie in die vroee groeistadiums. Skuldverplig

tinge het dan grater besparing tot gevolg. Konsumpsievlakke styg egter met verhoogde 

inkome, verhoogde peil van opleiding en die lewenstandaard word meer in verhouding tot 

stedelike families aangepas (Barry, 1977, pp.l1-12). Persoonlike uitgawes neig oak om 

toenemend stram te word en nie in verhouding tot inkomste te wissel nie. 

2.5.6 Ander determinante 

1. Groei is 'n proses oar tyd en daar is kostes verbonde aan hierdie groeiproses deur

dat 'n vraag ontstaan na addisionele bestuursdienste ten einde nuwe kennis te 

verkry. Verskeie kostes in terme van nuwe paaie, geboue ens. in die beginstadium, 

moet oak in ag geneem word. 

2. Verskille in die eienskappe van hulpbronne beihvloed groei, bv. die toename in 

waardes van grand, geboue en masjienerie is selde dieselfde en word nie altyd 

duidelik in markpryse weerspieel nie. So word verskillende bates oak verskillend 

in belastingopgawes aangetoon. 

3. Minimum begingrootte. 

4. Winsgewendheid van die onderneming, omdat dit beskikbaarheid van kontant vir 

herinvestering tot gevolg het. 

5. Institusionele omgewing, tegnologiese verandering en inflasie kan groei affekteer. 

Dit kan groei 6f stimuleer 6f beperk en hul invloed is buite die beheer van indi

viduele bestuurders. 

2.6 Strategiese Besluitneming 

Die behoefte aan besigheidstrategie spruit voort uit die behoefte om by 'n vinnig 

veranderende omgewing aan te pas. Tegnologiese ontwikkeling, toenemencle mededinging, 

vinnige ekonomiese groei, inflasie en ander faktore het 'n redelike premie geplaas op die 

vermoe van die onderneming om veranclerende omstanclighede te antisipeer en daarby aan 

te pas. 

Die woord strategie is afkomstig van die Griekse woord "strategos" wat generaal 

beteken. Volgens Steiner ( 1963, p.237) dui dit op die kennis van die generaal. Daar is dus 

'n voorafbepaalde skema/ strategie om die vyand uit te oorle. 

Alhoewel 'n onderneming se doelwitte sekere prestasiemikpunte behels, is meer 

spesifieke riglyne nodig vir groei en oorlewing. Hierdie addisionele riglyne staan bekend 

as besigheidstrategie. Volgens Ansoff ( 197 6, p.94) is besigheidstrategiee "the concept 

of a firm's business" en het strategie te doen met die doelwitte en besluitreels sowel as 

die riglyne benodig ten einde hierdie doelwitte te bereik. Dit is dus 'n dinamiese begrip 

wat die weg van optrede aandui. 

Volgens Phillips ( 1976, p.l 0) behels die term strategie "a set of management 

guidelines aimed at fastening and directing growth and change of an enterprise within the 

environmental constraints. Being future orientated, it generally covers an extended time 

period ranging from five to twenty years or more years". 

Katz (1970, p.61) en Phillips (1976, p.l2) stem saam dat ondernemingstrategie 

"aksieplanne" is wat die gaping tussen formulering en implementering van 'n onderneming 

se doelwitte behels. Phillips (1976, p.l2) : "Strategy formulation is directed at enabling 

a firm to control its destiny rather than become the victim of environmental circumstances". 

Hierdie omgewing verander gedurig en daarom moet 'n strategie buigsaam en dinamies 

wees. 

'n Onderneming se strategie is 'n belangrike komponent wat sy toekoms bepaal. 

'n Geldige strategie sal groei, maksimum wins of enige ander doelwit verwesentlik. 'n 

Ongeldige of onwenslike strategie kan tot 'n ramp lei. Deur strategie te evalueer, kan die 

bestuur die toekoms van die onderneming verseker. Volgens Slater ( 1977, p.23) baseer 

Tilles (197 5, p.316) die evaluasie van strategie op ses kriteria: 

"1. Internal consistency 

2. Consistency with the environment 

3. Appropriateness in the light of the available resources. 

4. Satisfactory degree of risk 

5. Appropriate time horison 

6. Workability" 

Strategic moet dus in verhouding tot 'n onderneming se kritiese hulpbronne, sy 

vermoeens, doelwitte, beplanningshorison en kwesbaarhede wees. Dit moet ook werkbaar 

en meetbaar wees. 

'n Groeistrategie kan gekies word as die beste metode om die doelwitte van wins 

of oorlewing te bereik. Daar bestaan verski1lende variasies en wee van groei. 'n Onderneming 

kan intern of ekstern, horisontaal of vertikaal groei of hy kan diversifiseer. Hy moet onder 

andere besluit waar, hoe en wanneer hy wil groei. Dit is alles deel van die totale besluit

nemingsproses wat ondernemingsbeleid is. 

'n Optimum strategie word verkry wanneer die doelwitte die beste bevredig word. 

'n Beplande strategie kan slegs van waarde wees indien kennis geneem word van 

die huidige en potensiele vermoeens en hulpbronne tot die onderneming se beskikking. 

Die basiese hulpbronne is van belang, naamlik fisiese fasiliteite (grond, geboue, toen1sting 

en voorraad), menslike hulpbronne (bestuursvennoe) en monetere bronne (fondse, insluit

ende. kredietfasiliteite). 

Strategiese finansiele besluitneming behels investerings- en finansieringsbesluite. 

Dit gaan dus om die beskikbaarheid van genoegsame geskikte fondse op die regte tyd, en 

sluit beide die. samestelling van fondse (finansiele struktuur) en die tydsberekening van die 

verkryging van fondse in, asook die regte besteding en investering van beskikbare fondse. 

Van 'n effektiewe groeistrategie word vereis dat (Barry, 1977, p.23 ): 

( 1) Die onderneming se bestuurskapasiteit in verhouding tot die groei in ander hulp

bronne (grond, arbeid en kapitaal) moet wees. 

(2) Die onderneming winsgewende beheer oor addisionele kapitaalbronne moet he. 

Hierdie beheer kan beperk word tot die tipe beheer (eienaarskap, huur) en tipe 

hulpbron (grond, waardeverminderende bates en bedryfsbates). Eienaarskap en 

huur genereer kontantvloei oor tyd wat evalueer kan word in terme van die 

effek op die onderneming se winsgewendheid, risiko en likiditeit. Duursame bates 

kan besit of gehuur word. 

(3) Besigheids- en finansiele risiko's bestuur moet word. 

 
 
 



( 4) lnkomste- en ander belastingverpligtinge bestuur moet word. Meer klem op 

belastingsbestuur is dikwels nodig. 

(5) Die ondememing uiteindelik na nuwe eienaarskap en bestuur oorgedra moet 

word. 

2. 6.1 Onderskeid tussen strategiese- en taktiese besluitneming 

Wanneer die militere situasie van Steiner weer geneem word, behels strategic die 

bree beplanning voor die stryd, terwyl taktiese beplanning op beplanning gedurende die 

stryd dui. 

Barry (1977, p.23) stel dit soos volg: "Strategies are considered durable courses of 

action that seek 'long-run' attainment of objectives, together with the means for coping 

with chance events and unforeseen actions of others beyond the finn's control. As such, 

strategies contrast with the more frequent, predictable and even routine, tactical decisions 

of daily business operation., 

Volgens Ackoff ( 1970, pp.4-5) bestaan daar 'n drie-dimensionele verskil tussen 

taktiese en strategiese beplanning, nl: 

(1) Hoe groter die effek en hoe moeiliker herr.oepbaar, hoe groter is die strategiese 

aard van bep Ianning. 

(2) Hoe groter die effek op die organisasie as geheel, hoe groter is die strategiese 

aard. 

(3) Strategiese beplanning het te doen met die formulering van doelwitte sowel as 

die seleksie van metodes om dit te verwesentlik; taktiese beplanning is slegs 

gemoeid met metodes. 

Verderc verskille tussen strategiese en taktiese besluitneming is dat strategiese 

beplanning ongereeld is, terwyl taktiese beplanning meer siklies is; meer alternatiewes is 

beskikbaar by strategiese beplanning en meer inligting word daarvoor vereis (Steiner, 1969, 

p.37). Thompson ( 1967) voeg by dat strategiese beplanning die grense van die onderneming 

uitbrei, terwyl taktiese besluite binne daardie grense geneem word. 

Daar bestaan egter volgens Chamberlain ( 1968, p.41) nogtans 'n interaksie tussen 

strategiese en taktiese besluitneming; beide tipes besluite word in die hede geneem en ge

projekteerde planne kan huidige taktiese besluite beinvloed. Strategiese besluite wat tans 

in werking is, word taktiese besluite in die toekoms. 

Strategiese besluite gaan dus hoofsaaklik oor die doelwitte van die onderneming, 

die verkryging van beheer oor sekcre produksiefaktore en die algemene rigting van produk

sie. Hierdie tipe besluite vereis heelwat aandag, ontleding en oordenking deur die bestuur

der. 

Taktiese besluite is meer korttermyn van aard en word geneem vir die verkryging 

en benutting van hulpbronne in die produksieproses ten einde doelwitte te bereik. 

Operasionele besluite weer dui op spesifieke take wat uitgevoer kan word. Hulle 

vereis minder gedetaileerde ontleding as bogenoemde. 

Phillips ( 1976, p.l7) definieer finansiele strategiee en taktiek, as "major, long-range 

financial actions or patterns of action, all in concert with the overall strategy and directed 

at attainment of the enterprise's stated objectives". Hy vervolg dat "strategy ... presupposes 

adequate funds to support the planned strategic actions. In its supporting role, financial 

strategy should be adapted, where ever possible, to realise the firm's chosen objectives and 

concomitant overall strategy". 

Taktiese finansiele besluite dui op korttermyn finansiele besluite binne die lang

termyn beplanningsperiode. Korttermyn taktiese optrede binne die raamwerk van lang

tennynstrategie, ·is aanvaarbaar en dikwels nodig. 

